გაეროს ბავშვთა ფონდის
საქართველოს ოფისის წარმომადგენელს
ბატონ ღასან ხალილს

ბატონო ღასან,
როგორც თქვენთვის ცნობილია გაეროს ბავშვთა ფონდი, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან ერთად მუშაობს მიზნობრივი სოციალური დახმარების პროგრამის გავლენის შეფასებაზე, რომელიც მიზნად ისახავს გამოიკვლიოს თუ რა გავლენა აქვს პროგრამას ბავშვებზე და მათი ოჯახების კეთილდღეობაზე, კერძოდ ბავშვის ადრეულ განვითარებაზე, სიღარიბეზე, ჯანრთელობასა და განათლებაზე, ასევე, არასასურველ გვერდით მოვლენებზე, როგორიცა ზრდასრულების დასაქმების მოტივაცია. ამასთან უნდა შეფასდეს ბავშვთა ფულადი დახმარებისა და ბავშვთა კვების ვაუჩერების ეფექტიც. ამ მიზნის მისაღწევად, გაეროს ბავშვთა ფონდის მიერ იქნა დაქირავებული Econometría Consultores-ი.
ასევე, როგორც თქვენთვისაა ცნობილი, სოციალური დახმარების პროგრამის გავლენის სრულყოფილად შეფასებისთვის აუცილებელია ოჯახებიდან შესაბამისი მონაცემების შეგროვება საველე კვლევის ჩატარების გზით. 
კვლევის შედეგად, საქართველოს მთავრობა გეგმავს გადადგას ქმედითი ნაბიჯები საქართველოში სოციალური დაცვის სისტემის გაუმჯობესებისათვის და ბავშვთა სიღარიბის დაძლევის კუთხით. ამასთან კრიტიკულად მნიშვნელოვანია, რომ შესაბამისი სახელმწიფო უწყებების შესაძლებლობები უფრო მეტად დაიხვეწოს და განვითარდეს ხარისხიან მონაცემებზე დაფუძნებული პოლიტიკის შემუშავების მიმართულებით. ამასთან, კვლევის სენსიტიურობიდან გამომდინარე, საველე სამუშაოების მაღალი ხარისხით ჩატარებისთვის, აუცილებელია, რომ აღნიშნული სამუშაო განახორციელოს ორგანიზაციამ, რომელსაც აქვს შინამეურნეობების კვლევების ჩატარების დიდი გამოცდილება.
იმის გათვალისწინებით, რომ სახელმწიფო ბიუჯეტში ასეთი მასშტაბური საველე სამუშაოების ჩასატარებლად არ იყო თანხები გამოყოფილი და გამომდინარე იქიდან თუ რაოდენ მნიშვნელოვანია აღნიშნული კვლევა სწორედ საქართველოს სტატისტიკის ეროვნულმა სამსახურმა განახორციელოს,  რაზეც საქართველოს სტატისტიკის ეროვნული სამსახურის თანხმობა გვაქვს, მოგმართავთ თხოვნით მიზნობრივი სოციალური დახმარების პროგრამის გავლენის შეფასებისთვის საველე კვლევის ჩატარების მიზნით საგრანტო ხელშეკრულება გაფორმდეს გაეროს ბავშვთა ფონდსა და საქართველოს სტატისტიკის ეროვნულ სამსახურს შორის.

პატივისცემით,

